
Bosnia and Herzegovina

Federation of Bosnia and Herzegovina

Bosnian - podrinie Canton Gorazde
MINISTRY OF ECONOMY

OBAVIJEST

o održavanju Javne rasprave o Nacrtu zakona o turizmu Federacije BiH i

Nacrtu zakona o boravišnoj taksi Federacije BiH
Kako bi se omogućilo šire uključivanje zainteresovanih strana, Federalno ministarstvo okoliša i turizma u saradnji sa Ministarstvom za privredu Bosansko-podrinjskog kantona Goražde će organizovati javnu raspravu o Nacrtu zakona o turizmu Federacije BiH i Nacrtu zakona o boravišnoj taksi Federacije BiH.

Ovim putem pozivamo sve zainteresovane da prisustvuju javnoj raspravi o Nacrtu zakona o turizmu Federacije BiH i Nacrtu zakona o boravišnoj taksi Federacije BiH.

Javna rasprava će se održati dana 22.02.2017.godine (srijeda) sa početkom u 13,30 sati u Velikoj sali Ministarstva za privredu Bosansko-podrinjskog kantona Goražde, ul. Maršala Tita br.13 Goražde. 

Tekst Nacrta Zakona o turizmu Federacije BiH i Nacrta Zakona o boravišnoj taksi Federacije BiH možete pronaći na na web stranici Federalnog ministarstva okoliša i turizma: www.fmoit.gov.ba.

Naime, Vlada Federacije BiH na svojoj 70. sjednici održanoj dana 22.9.2016. godine utvrdila je Nacrt Zakona o turizmu u Federaciji BiH i dostavila ga Parlamentu Federacije BiH radi razmatranja i prihvatanja u redovnoj parlamentarnoj proceduri.

Predstavnički dom Parlamenta Federacije BiH, nakon razmatranja Nacrta zakona o turizmu Federacije BiH na 14. redovnoj sjednici održanoj 14.12.2016. godine usvojio je Zaključak, broj: 01-02-1826/16 od 27.12.2016.godine, kojim je prihvaćen Nacrt zakona o turizmu Federacije BiH, te zaključio da isti može poslužiti kao osnova za izradu Prijedloga zakona. Ovim Zaključkom zadužen je predlagač da provede javnu raspravu u trajanju od 60 dana.

Dom naroda Parlamenta Federacije BiH na nastavku 16. sjednice održane 26.1.2017.godine razmatrao je Nacrt zakona o turizmu Federacije BiH, a na sjednici od 2.2.2017.godine usvojio je Zaključak, broj: 02-02-1826/16 od 3.2.2017.godine, kojim je prihvaćen Nacrt zakona o turizmu Federacije BiH i zaključio da može poslužiti kao osnova za izradu Prijedloga zakona. Ovim Zaključkom zadužena je Vlada Federacije BiH da organizira i sprovede javnu raspravu u trajanju od 90 dana.

Vlada Federacije BiH utvrdila je takođe, Nacrt Zakona o boravišnoj taksi Federacije BiH na 81. sjednici, održanoj 8.12.2016.godine i dostavila ga Parlamentu Federacije BiH radi razmatranja i prihvatanja u redovnoj parlamentarnoj proceduri.

Predstavnički dom Parlamenta Federacije BiH na 17. redovnoj sjednici održanoj 25.1.2017.godine razmatrao je Nacrt zakona o boravišnoj taksi Federacije BiH te usvojio Zaključak, broj: 01-02-2255/16 od 3.2.2017.godine kojim je prihvaćen Nacrt zakona o boravišnoj taksi Federacije BiH i zaključio da može poslužiti kao osnova za izradu Prijedloga zakona. Ovim Zaključkom zadužena je Vlada Federacije BiH da organizira i sprovede javnu raspravu u trajanju od 60 dana.

Dom naroda Parlamenta Federacije BiH na nastavku 16. sjednice održane 26.1.2017.godine razmatrao je Nacrt zakona o boravišnoj taksi Federacije BiH a na sjednici od 2.2.2017.godine usvojio je Zaključak broj: 02-02-2255/16 od 3.2.2017.godine kojim je prihvaćen Nacrt zakona o boravišnoj taksi Federacije BiH i zaključio da isti može poslužiti kao osnova za izradu Prijedloga zakona. Ovim Zaključkom zadužena je Vlada Federacije BiH da organizira i sprovede javnu raspravu u trajanju od 60 dana.

Isto tako, oba doma Parlamenta Federacije BiH su svojim Zaključcima zadužili predlagača da organizira i sprovede javnu raspravu i da prilikom izrade Prijedloga oba zakona uzme u obzir sugestije, primjedbe i prijedloge iznesene u javnoj raspravi kao i one koje su dostavljene ili će biti dostavljene na e-mail: edina.djonko@fmoit.gov.ba ili pisanim putem na adresu: Federalno ministarstvo okoliša i turizma, 71000 Sarajevo, Marka Marulića br. 2.

